
184. T illaga

til þ ingsályktunar um  undirbún ing  rikisforlags.

F lutningsm .: Ásgeir Ásgeirsson, ó la fu r  Thors, H ara ldu r G uðm undsson, 
Jóhann  Þ. Jósefsson, Jö ru n d u r Brynjólfsson, G unnar Sigurðsson,

E inar Árnason, B jarni Ásgeirsson, H ákon J. Kristófersson.

Sam einað Alþingi ályktar að fela m entam álanefnd  íslands að ihuga, 
hvort tiltækilegt sje, að rik ið  setji á stofn bókaforlag, í því skyni að bæ ta kjör 
íslenskra rithöfunda og sjá þ jóðinni fyrir nægum  kosti góðra og ódýrra  bóka. 
Æ tlast þingið til þess, að nefndin hafi skilað áliti sínu fyrir næsta þing.

G r e i n a r g e r ð .

Hugmynd sú um stofnun ríkisforlags, er hjer er farið fram á að menta- 
málanefnd verði látin athuga, ef frv. um hana verður að lögum, er sett fram í 
grein um »Andlegt líf á ís lan d k  eftir hr. Kristján Albertson í tímaritinu Vöku. 
Skulu hjer tilfaerðir k a tla rú r greininni, þar sem hr. Kr. A. færir rök að gildi hug-



m yndarinnar og lýsir því í höfuðdráttnm , hversu hann hugsar sjer að hún  verði 
framkvæmd:

»Hvað á að verða úr íslensku þjóðinni? Hvað gæti orðið úr henni, ef 
viturlega væri hugsað fyiir framtið hennar? Hvað er hægt að gera fyrir hana, til 
þess að bæta líðan hennar og efla m entun hennar? Þessar spurningar eru upp- 
haf allrar alvarlegrar skapandi stjórnmálastarfsem i. Það er viðfangsefni hennar 
að svara þeim i framkvæmd,

Deyfðin og tilbreytingarleysið í fámenni og einangrun sveita og litilla 
strandbæja, knldastorm ar og snjóþyngsli vetrarins, rigningarnar á sum rin, öll ó- 
blíða loftslagsins i norrænu illviðralandi, — slíkar eru hinar sameiginlegu höfuð- 
staðreyndir í lífí meginþorra þjóðarinnar. Lffskjör vor heimta, að þjóðin reyni að 
gera heimilin sem vistlegust, að hún njóti ávaxtanna af erfiði sinu innan hús- 
veggjanna, að hún eyði þar hinum  dýrmætu tóm stundum  sinum , — þeim stund- 
um, sem afgangs eru frá dagsverkinu, til þess að gleðjast og mentast.

Það ér þvi auðskilið, að bókin hlýtur að vera höfuðuppspretta skem tunar 
og menningar í lifí íslendinga, að á hverju íslensku heimili, þar sem hugsandi m ann- 
veru á að vera líft, verður að vera gott bókasafn. — -------

íslenskur fram faraandi hefir í mörg horn að líta. Ræktun landsins er skam t 
á veg komin, samgöngur erfíðar, húsakynni viða bágborin, bæði tii sjávar og 
sveita. Gn hið raunalegasta, sem sagt verður um hag þjóðar vorrar, er það, að 
henni er meiri nauðsyn á gnœgð góðra bóka en ef til vill nokkurri annari þjóð, og 
að engin lœs þjóð á við að búa svo Ijelegan og jábregtilegan bókakost sem islenska þjóðin.

Stjórnm álamönnum  vorum er skylt að láta sig þetta varða, — svo sann- 
arlega sem islensk lifsbarátta er ekki einasta skepnuhirðing og sjósókn, heldur 
fyrst og fremst barátta þjóðarsálarinnar fyrir tilveru sinni og fyrir þroska. í  þeirri 
baráttu  hlýtur bókin að vera höfuðstoð hennar. Og það er sýnt, að íslenskur 
bókakostur verður ekki bæ ttur svo að dugi, nema að rikisvaldið beiti sjer fyrir 
þ v i .  —

í grein sinni um »Þýðingar« í »Skirni« 1919 gerði Sigurður Nordal það 
að tillögu sinni, að með tilstyrk rikisins yrði stofnað til útgáfufyrirtækis, sem 
ljeti þýða á íslensku úrvalsrit erlend (100 — 150 arkir á ári) og gæfi þjóðinni 
kost á þeim í svo ódýrri útgáfu, að öllum almenningi yrði kleift að eignast þau. 
»Þetta ætti að vera landsfyrirtæki, sjerstök stofnun, sem væri miðstöð sjálfment- 
unarinnar, eins og skólarnir eru miðstöð kenslunnar«, segir Nordal í ritgerð sinni. 
»Þessi stofnun bygðist á því trausti til íslenskrar alþjóðar, að það þurfi ekki ann- 
að en gefa henni kost á góðum bókum á vönduðu máli, þá m undi hún kaupa 
þær og lesa. . . . Þetta á að verða bókasafn heim ilanna, ekki lestrarfjelagsbækur. 
Þess vegna er sjálfsagt að hafa bæ kurnar sem ódýrastar. . . . Svona safn yrði 
ekki einungis lífsblóð sjálfm entunarinnar í landinu, sem næði út á hvern skaga 
og inn í hvern dal, engar hriðar eða fjarlægð gæti heft að starfa, sem tæki við 
m önnum  i æsku og fylgdi þeim æfina á enda. Sum ar gömlu bæ kurnar nýjar 
fyrir hvern aldur, af því ný reynsla opnar þar sífelt nýja heima. En það 
m undi líka verða vopn í hendi skólanna, til þess gætu kennarar vísað, þangað 
gætu m argir þeirra átt ærið að sækja. Ý/nsar þessara bóka mætti nota við kenslu, 
með kenslu. Og einkum yrði það áfram hald. »Hinn sanni háskóli nú á dögum



er safn af góðam bókum«, segir Carlyle. Skólamentunin er, þegar hún  er best, undir- 
búningur undir að færa sjer bækur í nyt. En hvað verður, ef bæ kurnar vantar?«.

Tillaga Nordals vakli talsverða athygli þegar hún kom fram. — — —
Mjer virðist hún hafa þann galia einan, að hún  nær of skamt. Innlendar 

bókmentir m undu eiga mun örðugra uppdráttar en áðnr, ef þær auk annara 
erfiðleika ættu að standast harða samkepni við mikla og ódýra útgáfu erlendra 
ágætisrita i íslenskri þýðingu. Það virðist sjálfsagt, að íslenskt ríkisforlag gæfi út 
jöfnum höndum  þýðingar og hin bestu frum sam in rit, sem því byðist.

Og slikt ríkisforlag verður að stofoa, það er hið fyrsta skref, sem þjóð 
vor nú á að stiga i áttina til aukinnar menningar og farsælla lifs í landi sínu. 
Rikið verður að kom a á fót sterkri stofnun — hliðstæðri Búnaðarfjelagi íslands 
og Fiskifjelagi íslands — sem hafi forustu í ræktun þjóðarinnar, sje skylt að sjá 
henni fyrir nægum kosti góðra ódýrra bóka.

Það myndi lengja mál m ilt úr hófi fram, að reyna að gera hjer ítarlega 
grein fyrir þvi, hvernig mætli hugsa sjer starfrækslu rikisforlagsins og hverjar 
vonir m aður hlyti að gera sjer um áhrif þess á andlegt lif á íslandi. En jeg vil 
að lokum i stuttu máli m innast á nokkur höfuðatrið i:

1. Gerum ráð fyrir, að meginið af bókum  forlagsins komi út í tveim söfn- 
um : frœðirit, þýdd og frum sam in, skáldrit, innlend og útlend. Gerum ennfremur 
ráð fyrir, að hvort safnið ykist um eina bók á mánuði. Mönnum yrði gefinn 
kostur á að gerast áskrifendur að öllu, sem út kæmi i hvoru safninu, fyrir t. d. 
2,50 kr. á m ánnði. Auk þess yrðu bæ kurnar í lausasölu fyrir litið eitt hærra 
verð. í upphafi myndi forlagið senda inn á hvert heimili i landinu boðsbrjef með 
eyðnblaði til útfyllingar fyrir væntanlega áskrifendur. Daginn sem það yrði sent 
út, helguðu öll blöð landsins hinu nýja menningarfyrirtæki eitt tölublað, þar sem 
fjöldinn af leiðtogum þjóðarinnar á sviði stjórnm ála og m enta flyttu þvi árn- 
aðaróskir og ritnðu hvatarorð til m anna nm að færa sjer gjafir þess í nyt. Áskrif- 
endur að bókum forlagsins myndu frá upphafi skifta þúsundum.

2. Fjölbreytt og góð bókasöfn m yndn smám sam an verða til á nálega hverju 
heimili i landinu, þau ykjust áratug af áratugi og gengju i erfðir m ann fram af 
m anni, — íslenska þjóðin eignaðist sameiginlegan mentunargrnndoöll, vitt útsýni 
yfir hinn andlega beim i fortið og nútíð. Bókhneigð færi vaxandi, sm ekkurinn 
mentaðist, islenskir hugir yrðu ríkari og fleygari. Menn hefðu fleira að tala um 
og gleðjast yfir sameiginlega, islenskt líf yrði innihaldsm eira, þjóðin i heild sinni 
skemtilegri, m annaðri, vitrari, andlegri. '

3. íslensk tunga myndi á hálfri öld ná fullum þroska sem alhæft nútið- 
ar-m enningarm ál. Vjer m yndum  eignast bækur um fjölmórg efni, sem aldrei fyr 
hefði verið ritað um á islensku. Mörg rit, sem hver menningarþjóð verður að 
eiga, m yndu nú i fyrsta sinni verða prentuð á vorri tungu. 4.—5. hvert ár gæfi 
forlagið út vönduð og m yndprýdd s tó r r it : um m erkustn m enningartím abil sög- 
unnar (gríska og róm verska menning, endurreisnartim abilið, 19. öldina, nútlðar- 
menning Evrópu, austræna m enning), alm enna veraldarsögn, menningarsögu, lista- 
sögu, bókmentasögu, heimspekissögu o. s. frv. — alt alþýðlega ritað. íslendingur, 
sem vildi afla sjer sæmilegrar alm ennrar m entunar, yrði, þegar fram i sækir, ekki 
neyddur til þess að lesa 9 bæknr á erlendu máli, meðan hann læsi eina á móð-



arm álinu. Þjóðin myndi læra að hugsa um öll efni á íslensku. Ritmál vort myndi 
liðkast og auðgast og talm álið verða íslenskara en nú er.

4. íslensk ritlist myndi taka mikilli framför. Forlagið gæti fullgoldið 
hverjum rithöfundi og þýðanda starf hans og ætti heimtingu á vel unnu verki. 
Stjórn þess yrði að vera i höndum  m anns eða m anna, sem sameinuðu strangan 
og m entaðan smekk og andlegt frjálslyndi. Góðir rithöfundar einir yrðu sam- 
keppnisfærir við bækur rikisforlagsins, — útgáfa ljettvægra eða illa ritaðra bóka 
myndi stórum takm arkast. R ithöfundar vorir m yndu hafa aga af þeirri til- 
hugsun, að verk þeirra og úrvalsrit heim sbókm entanna hefðu samflot út til þjóð- 
arinnar, — það myndi herða á kröfum þeirra til sjálfra sín.

5. Fram tið islenskra bókm enta yrði borgið. Vjer gætum afnumið öll 
skáldlaun, nema heiðurslaun til einstöku eldri höfunda, sem ef til vill væru hætt- 
ir að skrifa. íslenskir menn, sem gæddir væru skapandi rithöfundargáfu, gætu 
helgað sig starfi sinu i fullri vissu um, að ef þeir semdu góð verk, yrði þeim 
launað fyrir starf sitt. Og forlagið myndi fá verkefni þeim lærdóm sm önnum , sem 
hefðu gáfu til þess að skrifa m entandi bækur við alþýðuhæfi. íslendingasögur 
urðu til vegna þess, að á höfðingjasetrnnum og i klaustrnnum  gátu menn helg- 
að sig ritlist án þess að hafa áhyggjur af daglegu brauði sínu. E f þjóð vor á að 
eignast m erkar bókm entir i fram tiðinni, þá verður að sjá fyrir þvi með ein- 
hverju móti, að á hverjum  tím a geli nokkrir hinna bestu rithöfunda lifað fyrir
starf sitt. Ef rikisforlag yrði stofnað og þvi gert kleift að gjalda ritlaun, jafnhá
sæmilegnm árslaunum , fyrir t. d. hverja ágæta islenska skáldsögu, þá þyrftu rit- 
höfundar vorir ekki að hafa áhyggjur af öðru en verki sínu, — að það yrði
þess virði, að ríkisforlagið væri sæmt af að gefa það út — —«.


